
«Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման

	1. [bookmark: _Hlk181605730]ՀՀ պետական վերահսկողական ծառայություն
	21.02.2025թ.

	
	Ե/353-25

	[bookmark: _Hlk167282525]Ի պատասխան Ձեր՝ սույն թվականի փետրվարի 7-ի թիվ /12.2.1/5365-2025 գրության՝ «Հայաստանի Հանրապետության կառավարության 2023 թվականի հուլիսի 27–ի N 1284–Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում նշել հետևյալը.
1. Նախագծի հիմնավորմամբ նշվում է, որ առաջարկվող փոփոխությունը պայմանավորված է շահառուի և կապալառուի հարաբերությունների հստակեցման անհրաժեշտությամբ։ Նշվել է նաև, որ ուսումնասիրությունները ցույց են տվել, որ կապալառու կազմակերպությունները հիմնականում մասնագիտացված են ջերմատների կառուցման և մոնտաժման գործում, իսկ ջերմատների կառուցման և մոնտաժման համար անհրաժեշտ միջոցների ձեռքբերումն իրականացնում են ջերմոցատերերը (շահառուները)՝ օգտագործելով նաև ջերմատնային տնտեսության վարման իրենց փորձը և կապերը։ 
Հաշվի առնելով վերը նշվածն՝ առաջարկում ենք, Նախագծի 1-ին կետով ոչ թե հանել այլ նշված բառերը փոխարինել «բացառությամբ կառուցման և մոնտաժման համար անհրաժեշտ միջոցների ձեռքբերման» բառերով՝ հաշվի առնելով, որ Քաղաքացիական օրենսգրքի 702-րդ հոդվածի 1-ին մասի համաձայն ընդհանուր կանոնն այն է, որ աշխատանքը կատարվում է կապալառուի ուժերով, նյութերով և միջոցներով, եթե այլ բան նախատեսված չէ կապալի պայմանագրով, որի հիման վրա էլ կողմերի միջև կնքվող պայմանագրերում կնախատեսվի, որ կառուցման և մոնտաժման համար անհրաժեշտ միջոցների ձեռքբերումն իրականացվելու է շահառուի միջոցներով:
	







Ընդունվել է։

	2. Նախագծի 10-րդ կետի 3-րդ ենթակետի «բ» պարբերության համաձայն՝ մինչև ծրագրի 8-րդ կետի 6-րդ ենթակետում նշված ժամկետի լրանալը շահառուն նախարարություն և ֆինանսական կառույց է ներկայացնում՝ կապալառուի կողմից տրված շինարարության որակի մասին երաշխավորագիր: Նախագծով առաջարկվող փոփոխությունների պարագայում, երբ արդեն անհրաժեշտ միջոցների /նյութերի/ ձեռքբերումն իրականացվելու է շահառուի կողմից, կարծում ենք, որ անհրաժեշտություն է առաջանալու փոփոխություն կատարել նաև նշված պարբերությունում՝ հաշվի առնելով, որ այդ պարագայում խնդրահարույց է շինարարության որակի մասին երաշխավորագրի՝ կապալառուի կողմից տրամադրումը: 
	                                  Չի ընդունվել։
Նշված պարբերությունում փոփոխություն չի կատարվել, հաշվի առնելով, որ կապալառուի կողմից երաշխավորագիր տրվում է շինարարության որակի համար, որն իրականացնում է կապալառուն։ Միաժամանակ, նախագծով առաջարկվող փոփոխությունը չի բացառում այն դեպքը, երբ ջերմատան կառուցման և մոնտաժման համար անհրաժեշտ միջոցները ձեռք բերի կապալառուն։ Իսկ շահառուի կողմից միջոցների ձեռք բերման դեպքում կապալառուն կարող է նշված երաշխավորագիրը կազմել վերապահումով, որ ինքը չի երաշխավորում շահառուի կողմից ձեռք բերված համապատասխան միջոցների որակի համար։ 

	2. ՀՀ արդարադատության նախարարություն
	25.02.2025թ.

	
	N /27.2/8222-2025

	«Հայաստանի Հանրապետության կառավարության 2023 թվականի հուլիսի 27–ի N 1284-Լ որոշման մեջ փոփոխություններ կատարելու մասին»  ՀՀ կառավարության որոշման նախագիծի վերաբերյալ դիտողություններ և առաջարկություններ չունենք։
	Ընդունվել է։

	3. [bookmark: _Hlk189590851]ՀՀ տարածքային կառավարման և ենթակառուցվածքների նախարարություն
	25.02.2025թ.

	
	   № ԴԽ/15․2/6429-2025

	[bookmark: _Hlk165987906]«Հայաստանի Հանրապետության կառավարության 2023 թվականի հուլիսի 27–ի N 1284–Լ որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի և Երևանի քաղաքապետարանի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։

	Ընդունվել է։

	4. ՀՀ ֆինանսների նախարարություն
	27․02․2025

	
	№ 01/9-2/4158-2025

	Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք: 
	Ընդունվել է։






